
武则天赋（冷为峰）
德高为范，功崇齐天。唐周两朝，上秉天地之运；龙凤双帝，下祚家国之安。其为文也，树霸气之帜；其为治也，发仁道之源。贞观得以启后，开元得以承前。漠水无言，载有民心所向；梁山有幸，卧得美人所眠①。皇威孰与争冠，功绩谁与比肩。

其生亦光彩炳炳，其崩亦精魂萦萦。文韬拥九五之戴，武略统六合之荣。养正气于天地，抱浮世以太清。妩媚不失其刚决，治理不掩其才横。广开纳谏之路，远播嘉政之声。宽有容人之量，智得识人之明。兴农桑而薄赋税，重科举而擢贤能。溯其征吐蕃，平突厥；定西域，靖疆城。树帝纲于外邦之慑，驭权臣于股掌之衡。冕旒耀其国色，帝术彰其威名。诗词不失豪放，书法不失恢弘。七节碑述高宗之伟，无字碑留后人之评。下踏司马道之穆穆，上顶朱雀门之棱棱。一山一陵，皆探青史之厚；一碑一石，悉记德政之宏。屈马倘逢，必留遗篇之叹；李杜若遇，定作惊世之呈。疆域因双鸳而广，鼎运因两皇而兴。万邦朝颂，九州福宁。功垂万世，恩泽八纮。风雨可没泰岳之石，岁月难掩女皇之铭。山遍仰目之迹，水溢缅怀之情。
盖闻处万仞之巅，不忘地厚为本；居庙堂之上，不忘民悰为宗。名垂千秋，非一碑能表；功盖万古，非一山可充。牡丹之美在于华贵，凤凰之仪在于荣崇。所颂者崇其德，所仰者誉其功。一君之功，千万家之福祚也；一君之德，九万里之民风也。为民为公则远，为己为私则空。嗟夫，即有限之时空，赢无边之佳境。驼铃叮叮而远扬，丝路悠悠而绵亘。城因帝而盛传，地因陵而焕炳。祭者莫不俯稽，游者莫不虔敬。布遐疆以德威，佑神州而鼎盛。 
注：①远眺乾陵，恰似一个睡美人，躺卧于天地之间，被誉为 “睡美人”。  

